
Platforma për të Drejtat e Njeriut

Constitutional Articles: Mbrojtja e Pronës

1. E drejta e pronës është e garantuar. 2. Shfrytëzimi i pronës rregullohet me ligj, në pajtim me interesin publik. 
3. Askush nuk do të privohet në mënyrë arbitrare nga prona. Republika e Kosovës ose autoriteti publik i 
Republikës së Kosovës mund të bëj ekspropriimin e pronës nëse ky ekspropriim është i autorizuar me ligj, është 
i nevojshëm ose i përshtatshëm për arritjen e qëllimit publik ose përkrahjen e interesit publik, dhe pasohet me 
sigurimin e kompensimit të menjëhershëm dhe adekuat për personin ose personat prona e të cilave 
ekspropriohet. 4. Kontestet që lindin nga akti i Republikës së Kosovës ose autoritetit publik të Republikës së 
Kosovës për të cilat pretendohet se përbëjnë ekspropriimin, do të zgjidhen nga gjykata kompetente. 5. Prona 
intelektuale mbrohet me ligj.

Constitutional Paragraph: Neni 46 para 5

Prona intelektuale mbrohet me ligj.

Instrumentet ndërkombëtare Nenet

KEDNJ
Konventa Evropiane për Mbrojtjen e 
të Drejtave dhe Lirive Themelore të 
Njeriut dhe Protokollet e saj

Prot. 1 neni 1

Çdo person fizik ose juridik ka të drejtën e gëzimit paqësor të pasurisë e 
tij. Askush nuk mund të privohet nga prona e tij, përveçse për arsye të 
interesit publik dhe në kushtet e parashikuara nga ligji dhe nga parimet e 
përgjithshme të së drejtës ndërkombëtare.
Megjithatë, dispozitat e mëparshme nuk cënojnë të drejtën e Shteteve për 
të zbatuar ligje, që ato i çmojnë të nevojshme për të rregulluar 
përdorimin e pasurive në përputhje me interesin e përgjithshëm ose për 
të siguruar pagimin e taksave ose të kontributeve ose të gjobave të tjera

DUDNJ
Deklarata Universale për të Drejtat e 
Njeriut

Nenni 17 para 1

Secili ka të drejtë të ketë pasuri, vetë dhe në bashkësi me të tjerët.

Ligjet Nenet



LDADP
LIGJI Nr. 04/L-065 PËR 
TË DREJTAT E AUTORIT 
DHE TË DREJTAT E 
PËRAFËRTA

Neni 6

1. E drejta e autorit është e drejtë e pandashme e një vepre, e cila i takon autorit si 
subjekt i pronës intelektuale për veprën e mbrojtur. 2. E drejta e autorit përmban: 
2.1. autorizimet ekskluzive personale për të mbrojtur pacenueshmërinë e veprës 
së autorit dhe personalitetin e autorit, në vijim: të drejtat morale të autorit; 2.2. 
autorizimet ekskluzive pasurore për të mbrojtur interesat pasurore të autorit, në 
vijim: të drejtat pasurore të autorit; 2.3. autorizimet tjera të autorit, në vijim: të 
drejtat tjera të autorit.

LMT
LIGJI NR. 04/L-026 PËR 
MARKAT TREGTARE

Neni 8

1. Marka e regjistruar është e drejtë ekskluzive e pronarit të saj. Pronari i markës 
tregtare të regjistruar ka të drejtën të ndalojë palët e treta të përdorin pa lejen e tij: 
1.1. çdo shenjë, që është identike me markën tregtare, për mallra ose shërbime që 
janë identike me ato për të cilat është regjistruar marka tregtare; 5 1.2. çdo shenjë 
që është identike ose e ngjashme me markën apo që, për shkak të njëllojshmërisë 
apo ngjashmërisë së mallrave ose shërbimeve, për të cilat përdoret shenja, me 
mallrat apo shërbimet, që mbulohen nga marka e regjistruar, mund të shkaktojnë 
konfuzion te publiku, ku përfshihet edhe mundësia e asociimit së shenjës me 
markën tregtare; 1.3. çdo shenjë, që është identike apo e ngjashme me markën 
tregtare për produktet dhe shërbime të ndryshme nga ato për të cilat është 
regjistruar marka tregtare, kur kjo e fundit ka reputacion në Republikën e 
Kosovës dhe nga përdorimi i shenjës, pa shkak të arsyeshëm, realizohet një 
përfitim i padrejtë ose dëmtohet natyra dalluese apo emri te njohur te markës. 2. 
Sipas paragrafit 1. të këtij neni pronari i markës gjithashtu mund të ndalojë këto 
veprime: 2.1. vendosja e shenjës në mallra apo në paketimet e tyre; 2.2. hedhja e 
mallrave në treg, ofrimi i tyre për shitje dhe ofrimi i shërbimeve duke përdorur 
këtë shenjë, ose magazinimi i tyre për këto qëllime; 2.3. përdorimi i shenjës gjatë 
importimit apo eksportimit të mallrave; 2.4. përdorimi i shenjës në shkresa 
zyrtare dhe në reklamim. 3. Të drejtat që rrjedhin nga regjistrimi i markës kanë 
efekt mbi palët e treta që nga data e publikimit të regjistrimit të markës tregtare. 
Mund të kërkohet kompensim për shkeljen e markës që ndodhin pas datës së 
publikimit të aplikimit të markës tregtare, shkeljet te cilat pas publikimit të 
regjistrimit të markës tregtare duhet të ndalohen. Gjykata që ka në shqyrtim 
çështjen nuk mund të vendosë për këtë çështje derisa të publikohet regjistrimi.



LMSA
Ligji Nr. 05/L -069 PËR 
RATIFIKIMIN E 
MARRËVESHJES SË 
STABILIZIM ASOCIIMIT 
NDËRMJET 
REPUBLIKËS SË 
KOSOVËS, NË NJËRËN 
ANË, DHE BASHKIMIT 
EVROPIAN DHE 
KOMUNITETIT 
EVROPIAN TË 
ENERGJISË ATOMIKE, 
NË ANËN TJETËR

Neni 77

NENI 77 Aspektet e përgjithshme të pronësisë intelektuale 1. Në bazë të këtij 
Neni dhe Shtojcës VII, Palët konfirmojnë rëndësinë që i japin sigurimit të 
mbrojtjes së përshtatshme dhe efikase si dhe zbatimit të të drejtave të pronës 
intelektuale, industriale dhe tregtare. 2. Kosova do të marrë masat e nevojshme në 
mënyrë që të garantojë, jo më vonë se pesë vjet pas hyrjes në fuqi të kësaj 
Marrëveshje, një nivel të mbrojtjes së të drejtave të pronësisë intelektuale, 
industriale dhe tregtare të ngjashme me ato që ekzistojnë në BE, duke përfshirë 
mjetet e efektshme për realizimin e këtyre të drejtave. 3. Kosova merr përsipër që 
t’i përmbahet konventave shumëpalëshe mbi të drejtat e pronësisë intelektuale, 
industriale dhe tregtare të referuara në Shtojcën VII. KSA-ja mund të vendosë të 
detyroj Kosovën që t’i përmbahet Konventave të veçanta shumëpalëshe në këtë 
fushë.

